
Tilråding frå SEKOM-sekretariat (14.5.14): 
 

1. Uttale frå kontrollutvalet om årsrekneskapen vert vedteken. 
 

2. Med atterhaldet og presiseringane til revisor, meiner kontrollutvalet at rekneskapen for 
Askvoll kommune kan godkjennast slik han ligg føre. 

 
3. Kontrollutvalet kallar rådmannen inn til neste møte for å orientere om kva som vert 

gjort i høve atterhald og presiseringar i revisjonsmeldinga for 2013. 
 
Kontrollutvalet si handsaming: 
 
 
 
KONTROLLUTVALET SITT VEDTAK: 
 
 
 
Saksutgreiing: 
 
Kryss revisjon har varsla at revisjonsmeldinga ligg føre midt i neste veke. Etter avklaring med 
leiaren for kontrollutvalet, vert denne ettersendt saman med tilråding frå SEKOM til uttale og 
vedtak. Vi sender likevel ut årsmelding og rekneskap, slik det ligg føre pr i dag utan endeleg 
revisjonsmelding. 
 
Revisjonsmelding og dermed tilråding ligg tidlegast føre til onsdag den 14. mai. SEKOM 
kjem til å sende dette ut til medlemane på e-post. 
 



Tilleggsutgreiing 14.5.14  
 
SEKOM har i dag fått revisor si revisjonsmelding. I meldinga frå revisor er det eit atterhald 
knytt til uteståande fordringar som etter revisor si meining burde vore ført som tap på krav og 
i så fall hatt resultatverknad. Det er også ei presisering om framlegging av rekneskap for 
ferdigstilte revisjonsprosjekt. 
 
I tilrådinga til uttale, rår SEKOM til at kontrollutvalet viser til atterhald og presisering med 
følgjande konklusjon til slutt:  
 

Med atterhaldet og presiseringane til revisor, meiner kontrollutvalet at rekneskapen 
for Askvoll kommune kan godkjennast slik han ligg føre.  

 
Sidan det ligg føre atterhald og presisering frå revisor, kan det vere naturleg at kontrollutvalet 
følgjer opp dette nærare i løpet av inneverande år. SEKOM rår difor til at det vert teke med eit 
avsnitt i vedtaket der utvalet ber om orientering på neste møte. På denne måten, kan utvalet i 
tilfelle få innsyn i framdrifta på eit tidspunkt der det framleis er noko tid før rekneskapen for 
2014 skal avsluttast. Neste møte er etter møteplanen lagt til torsdag 18. september.  
 
 



SEKOM-sekretariat 
Sekretariat for dei kommunale kontrollutvala i Askvoll, Bremanger, Eid, Fjaler, Flora, Førde, Gaular, Gloppen, Gulen, Hornindal, Hyllestad, Jølster, 
Naustdal, Solund og Stryn. 

UTTALE FRÅ KONTROLLUTVALET OM ÅRSREKNESKAPEN 2013 FOR ASKVOLL 
KOMMUNE  
 
Årsrekneskapen 2013 for Asvoll kommune er handsama i kontrollutvalet i 19.5.2014.   
 
Grunnlaget for handsaminga har vore: 
- Den avlagte årsrekneskapen. 
- Årsmeldinga frå rådmannen. 
- Revisjonsmeldinga datert 15.4.14 
 
Etter interne finanstransaksjonar er driftsrekneskapen gjort opp med eit meirforbruk på kr. 1,390 
millionar.  
 
Investeringsrekneskapen er avslutta utan udekka eller udisponert beløp. Det er brukt lån til finansiering i 
investeringsrekneskapen med kr 12,813 millionar. 
 
Ved meir- eller mindreforbruk i drift og investering, er det kommunestyret som vedtek inndekking eller 
disponering. 
 
Kontrollutvalet viser til revisor sitt atterhald i revisjonsmeldinga knytt til uteståande fordringar. Utvalet 
viser også til presisering i revisjonsmeldinga om framlegging av rekneskap for ferdigstilte 
investeringsprosjekt.  
 
Med atterhaldet og presiseringane til revisor, meiner kontrollutvalet at rekneskapen for Askvoll 
kommune kan godkjennast slik han ligg føre.  
 
 
 
 
Jorunn Ringstad   Ole Andreas Myrstad  Ruben Fedøy 
Leiar 
 
 
Kjellaug Mikalsen   Kåre Jarl Haugen 

